
alah sabanta antaronyo,
tampaklah kudo saikua,
kudo sambarani sangaik gagah,
bapalano ameh sacukuiknyo,
alah diracaknyo kudo nantun,
dalam sabanta antaronyo,
lah tabang kudo nantun,
mambawo panunggang nan sangaik gagah tu,
heranlah puti mamandangi.

Lalu bajalan puti lambek-lambek,
dipareso kasado rumpuan bungo,
lah sampai dibungo kamuniang nantun,
bungo kamuniang nan rampak daun,
batamulah sahalai kulik biri biri
galak tasengeng Puti Salendang,
rusio kini alah tabukak,
lalu diambik malah kulik,
lalu dibawo ka ateh ustano,
langsuang dibawo kadalam dapua,
api sadang dalam tungku,
tukang masak sadang mamasak,
lalu dimasuakkan kulik nantun,
iyo kadalam tungku barapi,
lah hanguih kulik biri-biri nantun,
asok mandulang ka udaro,
alangkah heran kito malihek,
sagalo nan kanai asok,
bagai basapuah dangan ameh.

Lah sudah kulik dipanggang,
pailah puti ka ayahnyo,

